
   బొమ్మరిం డ్లాయెనా భూరిభేకాండజా

            ధారమై తనరు కేదారచయము?

   నీకు విహరింప వసతులై నివ్వటిలెనె

   చిన్నపొలములు? బ్రాహ్మణక్షేత్రమునకు

   ఘాతుకత్వంబుఁ జేయుముష్కరులుఁ గలరె?

   కదలు మిటమాని దివిజగంగాభవాని!



ఈసూరకవికిఁ గల్లూరి సోమనాథుఁడను నొకవైదికకవితో వివాదము సంభవింపఁగా నీతఁ డాకవి నిట్లు తిరస్కరించెను.



క. ఏమోమో శాస్త్రంబులు

   తా మిక్కిలి చదివె నంట తద్దయుఁ గవితా

   సామర్థ్య మెఱుఁగనేరని

   సోమునిజృంభణము కలదె! సూరునియెదుటన్.



దానికి సోమనాథుఁ డొసఁగిన జవాబు.



గీ. సోమశబ్దార్థ మెఱుఁగనిశుంఠ వగుటఁ

   పదిరితివి గాక సూర్యునిరదనములకు

   భంగకరుఁ డగుసోముజృంభణములీలఁ

   దెలియవయ్యయొ నీగుట్టు తెలిసెఁ గుకవి!



మరల సూరన చెప్పిన పద్యము



క. చెన్నగు నియోగికవనము

   మిన్నగ వైదికున కబ్బి మిగులునె చెపుఁడీ

   జున్నురుచి వెన్న కబ్బునె?

   తన్నుక చచ్చినను గాని ధరలో నరయన్.

		 ఈ పేజీలో చివరి మార్పు 17 జనవరి 2021న 21:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

